
Po ndi sciri de prus aingìriu de s’arregorta diferantziada  
o po prenotai candu depint passai a ndi pinnigai s’àliga de strobu 

tzèrria a su Nùmeru Birdi. Ti ant a arrespundi de su Lunis a sa Cenàbara  
a mengianu de is noi oras a sa una (h 09:00-13:00) 



Serbìtziu Ambienti de s’Unioni de is Comunus de su Patiolla e de su Capu de Bàsciu 
Bia Mazzini, 18/C – Patiolla – Telèfunu 070/74414111/07 – Fax 070/74414113 

Giassu: www.unionecomuniparteolla.ca.it 
Curreu Eletrònicu: ambiente@unionecomuniparteolla.ca.it  

 

 

A 
 

 

ÀCUA FORTI (trementina) – ÀSSIDUS - AXETONI → A tzerriai a una Dita spetzializada 

ACUMULADORIS DE PRUMU → In is cuntenidoris asulus de su Cantieri comunali 

AGUS DE METALLU → A su secu 

ALLOGA CD → A su secu 

ALLUIDORIS → A su secu 

ALLÙMIUS DE LINNA → A su secu 

ALLÙSTRIU DE CRAPITAS → A su secu 

AMIANTU → A tzerriai a una Dita spetzializada 

AMPUDDITAS SBUIDAS DETERSIVUS → A sa pràstica 

ANIMALEDDUS DE DOMU MORTUS 
→ A tzerriai a una Dita spetzializada/a unu 

Veterinàriu/a sa Asl 

APARÌCIUS ELETRÒNICUS DE MANNÀRIA PITICA → A s’Ecutzentru/Arretiru in s’eca de is domus 

APICAMANTEDDUS (PO NCI APICAI S’ARROBA) → A su secu 

ÀRBURI DE PASCHIXEDDA (sintèticu) 
→ A s’Ecutzentru/Arretiru in s’eca de is domu  

(chi est de mannària pitica a su secu) 

ARRESOJA ‘IMPERA E FÙLIA’ PO SI FAI SA BARBA  → A su secu 

ARRESTUS DE COSA DE PAPAI → A s’ùmidu 

ARRETZAS DE LETUS → A S’Ecutzentru - Àliga de strobu 

ARRETZAS METÀLLICAS → A S’Ecutzentru - Àliga de strobu 

ARROBA  → A su secu / A s’Ecutzentru - Àliga de strobu 

ARROBA DE SI PONNI APITZUS → A su secu 

ARROGALLA DE TRABALLUS FATUS IN IS DOMUS → A tzerriai a una Dita spetzializada 

ASSORBENTIS → A su secu 
 

B 
 

BALÌGIA de mannària manna → A s’Ecutzentru - Àliga de strobu 

BALÌGIA de mannària pitica → A su secu 

BÀMBULAS → A su secu 

BANNIERAS DE PRÀSTICA → A s’Ecutzentru - Àliga de strobu 

BATERIAS MÀCHINAS E MOTUTZICLUS → In is strexus asulus de su Cantieri comunali 

BATERIAS PO TZELLULÀRIUS → A s’Ecutzentru – Innui funt stètius comperaus 

BATERIAS TIPU STILU – TIPU PASTÌLLIA 
→ A s’Ecutzentru – Innui funt stètias comperadas o 

in is strexus distinaus aposta in sa bia 

BENTULADORI → A s’Ecutzentru - Àliga de strobu / A su secu 

BIDONIS IMBRUTAUS DE VERNISSU – SUSTÀNTZIAS 
PERIGULOSAS 

→ A tzerriai a una Dita spetzializada 

BIRDIS → A tzerriai a una Dita spetzializada 

BISORI DE SU COMPUTER (= MONITOR) → A S’Ecutzentru - Àliga de strobu 

BISTIRIS → A su secu 

BITZICRETAS → A s’Ecutzentru - Àliga de strobu 

BOMBOLETA A SPRUTZU  
(sbuida e foras de tapu e/o sprutzadori de pràstica) 

→ A su birdi/aciàrgiu/allumìniu  
(foras de ddui tenni perou sa targhitedda de C/F/T/X) 

BÒTULUS DE BIRDI → A su birdi 

BÒTULUS DE METALLU → A su birdi 

BÒTULUS DE PRÀSTICA → A sa pràstica 

BÒTULUS DE VERNISSU, PASTETAS APICIGADORAS, 
SOLVENTIS 

→ A tzerriai a una Dita spetzializada 

BULLONIS E COSAS CHI DDIS ASSIMBILLAT → A s’Ecutzentru - Àliga de strobu 

BUSTAS DE MATERIALI AMISTURAU  
(po ndi nai una: sa currispundèntzia postali fata a PAPERI 

e PRÀSTICA indivisìbili)  

→ A su secu  
(sarvu chi no si-ndi potzant bogai is materialis intra 
issus diferentis) 

BUSTAS DE PAPERI → A su paperi e cartoni 

BUSTAS DE PRÀSTICA → A sa pràstica 

BUSTAS/BORSAS CHI ALLOGANT SU FRIUS E SU 
CALLENTI (= TÈRMICAS) 

→ A su secu 

BUTÌLLIAS – BUTILLIONIS DE BIRDI → A su birdi 

BUTÌLLIAS – BUTILLIONIS DE PRÀSTICA → A sa pràstica 

BUTONERA DE SU COMPUTER (= sa tastiera) → A s’Ecutzentru - Àliga de strobu 

BUTONIS → A su secu 
 

C 
 

 

CAFETERAS E STREXUS DE ALLUMÌNIU → A su birdi/aciàrgiu/allumìniu 

CAMBUS DE MATAS → A s’Ecutzentru / Arregorta in s’eca de is domus 

CANNA DE PISCAI → A su secu – Àliga de strobu 

CARCINARXUS DE TRABALLUS DE DOMUS → A tzerriai a una Dita spetzializada 

CARTÙCIAS PO S’IMPRENTADORA (= SA 
STAMPANTI) 

→ A s’Ecutzentru  
(asinunca in is cuntenidoris distinaus aposta acanta 

de is Munitzìpius) 

CD ROM  → A su secu 

CIALDAS DE PRÀSTICAS  
(tei – cafei e sighendi a nai) 

→ A su secu 



CICA DE SIGARETA → A su secu 

CINIXU DE TZIMINERA 
→ A s’ùmidu  

(arregolli su cinixu aìnturu de bustas bio-
compustàbilis) 

COMPUTADORA (= su COMPUTER) → A s’Ecutzentru - Àliga de strobu 

CÒNSOLA DE LINNA → A S’Ecutzentru - Àliga de strobu 

COSA DE PAPAI AVARIADA → A s’ùmidu 

COTONI IDRÒFILU → A su secu 

CRAIS → A s’Ecutzentru - Àliga de strobu 

CRÒSCIUS DE CRUSTÀCEUS E DE COTZAS → A s’ùmidu 

CUADERNUS / CARTULÀRIUS → A su paperi e cartoni / A s’Ecutzentru 

CUADRUS → A S’Ecutzentru - Àliga de strobu 

CUNTENIDORI YOGURT (de depi limpiai innantis de nci 

ddu fuliai) 
→ A sa pràstica 

CUNTENIDORIS DE MÈXINAS → A su secu 

CUNTENIDORIS DE SUSTÀNTZIAS PERIGULOSAS 
(vernissus, rèsinas e sighendi a nai) 

→ A tzerriai a una Dita spetzializada 

CUNTENIDORIS DE LATI – SUCUS DE FRUTA 
→ A su paperi e cartoni  

(in su materiali “poliaccoppiato” nci depit èssiri sa 
marcadura CA o C/PAP o sa scrita TETRAPACK) 

 

D 
 

 

DAMIGIANA DE BIRDI  → A su birdi 

DVD → A su secu 

 

E 
 

 

ELÀSTICUS → A su secu 

ELETRODOMÈSTICUS → A s’Ecutzentru - Àliga de strobu 

ERBA de cantidadi manna, TRUNCUS, CAMBUS 

SICAUS 
→ A s’Ecutzentru / Arregorta in s’eca de is domus 

ERBA de cantidadi pitica, FRORIS, FOLLÀMINI 
→ A s’ùmidu  

(bastat chi no ddui siant truncus e cambus e de ponni 
aìnturu de bustas bio-cumpustàbilis) 

ETERNIT → A tzerriai a una Dita spetzializada 

EVIDENTZIADORIS → A su secu 

 

F 
 

 

FERRU DE PRENCIAI → A s’Ecutzentru / Arregorta in s’eca de is domus 

FERRUS → A su secu 

FILTRUS DE TEI – CAFEI  
(foras de is partis de pràstica o de metallu) 

→ A s’ùmidu 



FILUS ELÈTRICUS → A s’Ecutzentru 

FLOPPY DISCK → A su secu 

FOLLUS DE ALLUMÌNIU → A su birdi 

FOTOGRAFIAS → A su secu 

FRORIS FINTUS → A su secu 

FURCHITAS-CULLIERAS-GORTEDDUS-CUCERINUS 
DE ACIÀRGIU 

→ A s’Ecutzentru 

FURCHITAS-CULLIERAS-GORTEDDUS-CUCERINUS 
DE PRÀSTICAS 

→ A su secu 

 

G 
 

 

GARRAFINA DE BIRDI → A su birdi 

GIOGHITUS DE MANNÀRIA MANNA  → A s’Ecutzentru - Àliga de strobu 

GIOGHITUS COMUNUS → A su secu 

GIURNALIS E ARREVISTAS → A su paperi 

GOMA DE SCANCELLAI → A su secu 

GOMAPIUMA → A su secu 

GOMAS DE ARRODA DE MÀCHINA → A andai anca unu gomista 

‘GRATA E BINCI’ → A su secu 

GRIFONIS → A S’Ecutzentru - Àliga de strobu 

GUANTUS DE GOMA → A su secu 
 

I 
 

 

IMBALLÀGIUS DE PAPERI - CARTONI 
→ A su paperi e cartoni  

(po ndi nai unas cantu: imbuddicamentu de pasta, 
merendinas, cascitas de crapitas e sighenti a nai) 

IMBALLÀGIUS DE PRÀSTICA 
→ A sa pràstica  

(po ndi nai unas cantu: cuntenidori de detersivu, 
banniuschiuma, butìllias de àcua e sighenti a nai) 

IMBUDDICAMENTU DE ALLUMÌNIU DE SU YOGURT → A su birdi (de limpiai innantis) 

IMBUDDICAMENTUS DE CARAMELLAS 
→ A su secu  

(chi no funt perou de paperi e de pràstica) 

IMBUDDICAMENTUS COMUNUS 
→ A sa pràstica o a su paperi  

(a segunda de ita funt fatus) 

IMBUDDICAMENTUS PRASTIFICAUS DE IS LÌBURUS → A su secu 

IMBUDDICAMENTUS DE UNAS CANTU ARRATZAS 
BIO-CUMPÒSITUS INDIVISÌBILIS  
(pràstica - paperi – allumìniu e sighendi a nai) 

→ A su secu 

 

L 
 

 
 
 

LADÀMINI DE IS ANIMALIS → A s’ùmidu 



LAMETAS ‘IMPERA E FÙLIA’ → A su secu 

LAMPADÀRIUS → A s’Ecutzentru - Àliga de strobu 

LAMPADINAS A INCANDESCÈNTZIA, ALÒGENAS, 
LED 

→ A su secu 

LAMPADINAS A NEON, A FRUORESCÈNTZIA, A 
BÀSCIU CONSUMU DE CURRENTI 

→ A s’Ecutzentru - Àliga de strobu 

LATINAS DE BIRRA, BÌBITAS E SIGHENDI A NAI → A su birdi/aciàrgiu/allumìniu 

LENTIS DE ULLIERAS → A su secu 

LENTZOLUS → A su secu / Ecutzentru - Àliga de strobu 

LÌBURUS → A su paperi e cartoni 

LIMPIADENTIS → A s’ùmidu 

 

M 
 

 

MÀCHINAS E PARTIS INSORU → A tzerriai a unu autu-sderrocadori 

MÀCHINAS IMPRENTADORAS (= is STAMPANTIS) → A s’Ecutzentru - Àliga de strobu 

MANTALAFU → A S’Ecutzentru - Àliga de strobu 

MANTAS - CROBETOXUS → A s’Ecutzentru - Àliga de strobu 

MEXINAS SCADIAS → In is cuntenidoris distinaus aposta in sa bia 

MÌGIAS DE NYLON → A su secu 

MOBÌLIA  
(armàdius, divanus, mesas, cun o foras de imbutidura) 

→ A s’Ecutzentru/Arretiru in s’eca de is domus 

MOBÌLIA → A S’Ecutzentru - Àliga de strobu 

MÙSICA-CASCITA → A su secu 

MÙSICA-CASCITA (custòdia) → A su secu 
 

N 
 

 

NASTRU APICIGADORI → A su secu 

NEGATIVU FOTOGRÀFICU → A su secu 

NEON – LÀNTIAS A FRORESCÈNTZIA → A S’Ecutzentru - Àliga de strobu 
 

O 
 

 

OLLUS DE CUXINAI → A S’Ecutzentru 

OSSUS → A s’ùmidu 

 

P 
 

 

PANNITZUS  → A su secu o in is cassonetus in sa bia 

PANNIXEDDUS DE PAPERI (imbrutaus de sostàntzia 

chìmica) 
→ A su secu 



PANNIXEDDUS DE PAPERI (imbrutaus de sostàntzia 

orgànica) 
→ A s’ùmidu 

PAPERI ACIUPADORI IMBRUTAU DE COSA DE PAPAI → A s’ùmidu 

PAPERI ACIUPADORI INFUSTU DE DETERSIVUS → A su secu 

PAPERI PULIU/OLLIAU DE ALLUMÌNIU  
(po ndi nai unas cantu: afetau, casu, petza, pisci)  

→ A su birdi/aciàrgiu/allumìniu – A su secu 

PAPERI DE CARBONI → A su secu 

PAPERI DE FORRU → A su secu 

PAPERI DE IS CARAMELLAS - TZICULATEDDUS 
→ A su secu  

(chi est de pràstica o de paperi a nci ddu fuliai a 
s’arregorta diferantziada) 

PAPERI DE PITZA (imbrutau) → A su secu 

PAPERI DE PITZA (no imbrutau) → A su paperi 

PAPERI DE SU PANI → A su paperi 

PAPERI NO OLLIAU → A su paperi 

PAPERI IMPERAU PO SI SONAI SU MUCU  → A su secu 

PAPERI PO SCARTAVETRAI → A su secu 

PAPERI PRASTIFICAU → A su secu 

PARATÙMBIDUS – PARAFANGUS MÀCHINAS → A tzerriai a unu autu-sdorrocadori 

PERÀCULU → A su secu 

PÈTINI DE PRÀSTICA  → A su secu 

PILAS PO ELETRODOMÈSTICUS - TZELLULÀRIUS 
→ A s’Ecutzentru / In is cuntenidoris distinaus 

aposta in sa bia 

PILLONCU de animaleddus de domu → A s’ùmidu 

PINGIADAS – TIANUS DE ACIÀRGIU → A su birdi 

PINNAS – PENNARELLUS – PINTZELLUS → A su secu 

PINNAS DE ANIMALIS DE DOMU (in cantidadi pitica) → A s’ùmidu 

PIREX → A su secu 

PIRÒFILAS → A su secu 

PISU DE FRUTA → A s’ùmidu 

POLISTIROLU DE IMBALLÀGIU → A sa pràstica 

PORTALITUS DE SA MOBÌLIA → A s’Ecutzentru/Arretiru in s’eca de is domus 

PRATUS DE PRÀSTICA ‘IMPERA E FÙLIA’ 
→ A sa pràstica  

(sarvu chi funt limpiaus de is arrestus orgànicus) 

PRATUS DE TZERÀMICA → A su secu 

PRENDAS BURDAS → A su secu 

PRUINI → A su secu 

PUDADURA DE MATAS → A s’Ecutzentru / Arregorta in s’eca de is domus 

 
 

 



S 
 

  

SACHETUS DE SA SPRUINADORA GIAI IMPERAUS → A su secu 

SANITÀRIUS (LAVAMANU – WC – BIDÈ) → A tzerriai a una Dita spetzializada 

SCÀNNIUS - CÀDIRAS → A s’Ecutzentru - Àliga de strobu 

SCIUSCIADURAS DE DOMUS → A tzerriai a una Dita spetzializada 

SCONTRINUS FISCALIS → A su secu 

SIRÌNGAS → A su secu 

SORIXEDDU de su computer (= su MOUSE) → A S’Ecutzentru - Àliga de strobu 

SPRIGUS → A s’Ecutzentru - Àliga de strobu 

SPUMADOREDDU (PO SCIACUAI IS DENTIS) → A su secu 

SPUMADORI - (SPÀTZULA PO SI PETONAI) → A su secu 

STENDIDROXU (PO NCI SPRAXI S’ARROBA) → A s’Ecutzentru - Àliga de strobu 

STERRIMENTUS ORGÀNICUS DE ANIMALEDDUS DE 
DOMU 

→ A s’ùmidu  
(de ponni aìnturu de bustas bio-cumpostàbilis) 

STERRIMENTUS SINTÈTICUS DE ANIMALEDDUS DE 
DOMU 

→ A su secu 

STREXUS DE BIRBI → A su birdi 

STUFAS → A S’Ecutzentru - Àliga de strobu 
 

T 
 

 

TAMPONI PO TIMBRUS → A su secu 

TAPETU PO SI STREXI IS PEIS  → A su secu 

TAPETUS  → A su secu 

TASSAS DE BIRDI → A su birdi 

TASSAS DE PRÀSTICA → A sa pràstica (chi funt brutas meda) 

TÀULA DE PRENCIAI → A s’Ecutzentru - Àliga de strobu 

TELEBISORIS → A s’Ecutzentru - Àliga de strobu 

TELÈFUNUS - TZELLULÀRIUS → A s’Ecutzentru - Àliga de strobu 

TENDA DE ARROBA → A s’Ecutzentru - Àliga de strobu 

TENDA A SA VENETZIANA → A s’Ecutzentru - Àliga de strobu 

TERMOMÈTURU A MERCÙRIU → A tzerriai a una Dita spetzializada 

TERMOMÈTURU DIGITALI → A s’Ecutzentru 

TETRAPACK o su chi ddi assimbillat 
→ A su paperi e cartoni  

(in su materiali “poliaccoppiato” nci depit èssiri sa 
marcadura CA o C/PAP o sa scrita TETRAPACK) 

TINTA (= su TONER) E CARTÙCIAS PO MÀCHINAS 
IMPRENTADORAS (= IS STAMPANTIS) 

→ A s’Ecutzentru  



(asinuncas in is cuntenidoris distinaus aposta acanta de 
is Munitzìpius) 

TRASTUS DE TERRACOTA → A su secu 

TRINETAS DE CRAPITAS → A su secu 

TRUSTULLUS DE ARROBA PILOSA (= ‘PELUCHE’) → A su secu 

TUBIXEDDUS DE PRÀSTICA PO CUNSERVAS, 
CREMAS, DENTIFRÌTZIU 

→ A sa pràstica 

TUPONIS DE METALLU → A su birdi 

TUPONIS DE PRÀSTICA → A sa pràstica 

TUPONIS DE SUÈRGIU → A s’ùmidu 

TZÀPULUS → A su secu 

TZIMENTU - PASTA INTOSTADA PO MURUS  → A tzerriai a una Dita spetzializada 

ULLIERAS → A su secu 
 

V 
 

 

VÌDEU CASCITAS → A su secu 

 

Z 
 

 

ZÀINU → A su secu 

 
 

COMENTI TOCAT A DDA FAI S’ARREGORTA DIFERANTZIADA 
 
Su serbìtziu de arregorta ddu faint passendi in s’eca de dònnia domu, s’àliga passant a ndi dda pinnigai a 

mengianu sa dii sinnalada in su calendàriu, est de ponni in sa bia oras innantis, comenti nau innoi asuta: 

• No bàsciu de is otu de su merì (h 20:00) de sa dii innantis 

• No prus trigadiu de is ses de su mengianu (h 6:00) de sa dii de candu passant a dda arretirai 

 
ITA DEPI FAI CHINI BIVIT IN SU SARTU 

 
Su serbìtziu in s’eca de dònnia domu ddu faint, su prus, passendi finas foras de bidda de is tzentrus abitaus, 

foras de andai prus atesu perou. Poneus chi, po nai, ddui siant medas domus acanta de pari innui si podit 

passai cun fatzilidadi, insaras est stabiliu unu o prus logus po ndi pinnigai s’àliga e innui ponni is cuntenidoris 

(“ìsulas eculògicas”). Domandai a su Comunu po sciri chi puru su logu de bosàterus est interessau de custu 

serbìtziu. Chi no est interessau, abarrat sceti de nci tragai s’àliga a s’Ecutzentru, e a ddu fai, su prus, is pròpiu 

diis sinnaladas in su calendàriu, po smenguai is tempus de su stocàgiu. 

 
INNUI ANDAI A NDI ARRETIRAI IS BUSTAS E IS BÒTULUS DE S’ÀLIGA 

 



Dònnia annu is imperadoris arricint unu “kit” de bustas biodegradàbilis po s’ùmidu (una a sa dii). Capitendi 

de no ddas arretirai, depèi domandai a su Comunu. Capitendi de stramancai o de si-ndi èssiri furau su bòtulu, 

ndi podèis pigai unu àteru in su Comunu, paghendi-ddu. Capitendi de imperai totu is bustas innantis de sa 

spartzidura po s’annu infatu, ndi podèis pigai àteras in su Comunu, paghendi-ddas asinunca comperendi-ddas 

po contu de bosàterus, bastat chi fetzant sèmpiri po s’ùmidu. 

 
BUSTAS BIODEGRADÀBILIS E COMPUSTÀBILIS PO S’ÙMIDU 

 
Est fatu òbrigu de imperai is bustas biodegradàbilis. No est fatu òbrigu de imperai cussas spartzias de s’Unioni, 

mancai ddu consillant meda a ddu fai. Su chi contat diaderus est chi is bustas siant biodegradàbilis e 

compustàbilis e chi in sa busta etotu nci siat scritu (po nai, “compostabile”, “OK compost”, “Mater-bi”, 

“Biolice”, e sighendi a nai), aici chi is oberadoris, cumandaus a ddas arregolli, ddas a podint arreconnosci.  

 
ARRETIRU IN S’ECA DE DOMU DE ÀLIGA AFORAS DE SU SERBÌTZIU DE DOMU A DOMU 

 
(TRASTUS DE STROBU MANNU, ELETRODOMÈSTICUS, MOBÌLIA E SIGHENDI A NAI) 

 
Tzèrria a su Nùmeru Birdi 800 069 960 po ndi sciri mellus aingìriu de s’arregorta diferantziada o prenotai unu 

atòbiu po ndi fai pinnigai s’àliga de strobu mannu. Su serbìtziu ddu faint de su lunis a sa cenàbara a mengianu 

de is noi oras a sa una (h 9:00-13:00). Podis, in prus, prenotai candu ndi fai pinnigai s’àliga de strobu mannu, 

mandendi unu curreu eletrònicu a s’indirìtziu ingombranti@cosir.org o scriendi in su form in sa pàgina de su 

giassu ingombranti.cosir.org. 

Po ndi sciri de prus aingìriu de s’arregorta diferantziada, bai e càstia a su giassu www.cosir.org.  

Est amìtiu de ndi fai arretirai finas a cincu trastus, de prus no ndi pinnigant. 

 

A tìtulu espricadori, innoi asuta sinnalaus s’àliga chi su serbìtziu in s’eca de dònnia domu est assigurau: 

• Eletrodomèsticus de mannària manna (frigorìferus, sciacuadoras, sciàcua-pratus, telebisoris, 

computera = computer, màchinas imprentadoras = stampantis, forrus, stèreus, e sighendi a nai);  

• Eletrodomèsticus de mannària pitica (telèfunus, tzellulàrius, sbatidoris, arrida-pani, gioghitus, scida-

chitzi, arràdius); 

• Mobìlia (cadiras, cadironis, arretzas de letu, e sighendi a nai); 

• Mantalafus e arroba (po ndi nai unas cantu: bistiris, tendas, arroba de peddi); 

 

Trastus de domu fatus de metallu o de pràstica (po ndi nai unas cantu: bitzicretas, spraxidroxus, cascitas, 

sìcias); làntias a scàrriga (a bàsciu consumu de currenti, fruorescentis, a neon); si-nci podit sèmpiri tragai 

custa àliga deretu a s’Ecutzentru intercomunali de Patiolla is diis e is oràrius sinnalaus in su calendàriu. No 

est amìtiu a nci tragai su chi no si imperat in domu (infissus, crisuras, cantzellus, ferrus de armadura, màchinas 

mailto:ingombranti@cosir.org

e partis insoru, gomas de arroda de màchina, arrogalla de carcina, arrogallas industrialis o de sartu, vernissus, 

solventis, e sighendi a nai). Su serbìtziu ddu faint prenotendi unas cantu diis innantis. 

Chini agradessit chi si andit a domu sua po ndi pinnigai custa àliga, depit tzerriai a su nùmeru birdi 800-

26.00.62 e a prenotai narendi su nòmini suu e innui bivit. Ant a èssiri is oberadoris a nai sa dii e sa manera po 

dda arretirai. Cun custu serbìtziu si-ndi podint tragai sceti s’erba e s’erba mala, su follàmini, is froris truncaus, 

is cambus sicaus, is truncus a patu chi: 

• Is cambus, is truncus e una arratza de follàmini (est a nai is follas de is pramas) ant a podi tenni una 

longària no prus de cincuanta mèturus (50 m) e su truncu no prus de doxi centimèturus (12cm) de 

largària. 

• Est amìtia, dònnia borta, una cantidadi de àliga no prus d-unu mèturu cubu (1 m3), no ponendi-nci in 

càrculu s’arratza de àliga de ndi arretirai. 

• S’àliga si-nci depit ponni aìnturu de unu o de prus cuntenidoris chi, una borta chi ddus sbùdiant, is 

oberadoris incarrigaus de s’arregorta ddus ant a torrai a ponni a su logu insoru. 

S’arratza de cuntenidori est a praximentu de chini ddus imperant. S’Unioni no tenit, e nimancu 

spartzit, cuntenidoris po tali tenta. No dda pinnigant s’àliga chi est posta aìnturu de bustas (foras de 

is bustas biodegradàbilis). 

• Is cambus si-nci podint cunsenniai arregortus a fasci, e acapiendi-ddus imperendi sceti is materialis 

biodegradàbilis (no a acàpius de pràstica e a filu de ferru). 

• Su pesu de dònnia cuntenidori cun s’àliga aìnturu o de unu fasci no at a podi èssiri prus de binti chilus 

(20 kg.), aici chi is oberadoris arrennesciant a ddus movi imperendi is manus. 

• Custa àliga si-nci podit sèmpiri tragai deretu a s’Ecutzentru intercomunali de Patiolla in is diis e 

oràrius sinnalaus. 

 
OLLUS VEGETALIS 

 
S’ollu giai imperau po friri si-nci podit tragai a s’Ecutzentru intercomunali, postu in su Logu industriali de 

“Bardella”, a Patiolla, is diis e oràrius de obertura. S’ollu at a depi èssiri colau a su stadu lìcuidu, no at a depi 

èssiri brutu e nimancu amisturau apari cun àturus lìcuidus e nimancu guastau de sustàntzias perigulosas (po 

nai, s’ollu de motori de màchina!). S’ollu at a podi èssiri colau aìnturu de calisisiat strexu, finas de ddu torrai 

a pigai agoa (bolendi fuliai finas su strexu etotu, at a bastai a ddu lassai a is oberadoris). 

 
MÈXINAS 

 
Si-nci podint tragai totu is mèxinas, foras de is imbuddicamentus insoru, in is cuntenitoris distinaus aposta. 

Capitendi de nci fuliai is siringas, tocat a si-ndi arregordai de ndi tupai s’agu. Duncas si domandat su prexeri 

de no fuliai àtera arratza de àliga aìnturu de is cuntenitoris distinaus dònniunu a s’imperu cosa sua. 

 



PANNITZUS  
 
Si-nci podint tragai is pannitzus in su cuntenidori de colori de arrosa postu in is bias. Si-nci podint fuliai sceti 

is pannitzus de is pipius e puru de is mannus. Po rendi faineri su serbìtziu e po sciri is diis e is oràrius, andai a 

ligi is regulamentus comunalis. 

 
SU NCI TRAGAI S’ÀLIGA A S’ECUTZENTRU DE S’UNIONI 

 
Totu is imperadoris de s’Unioni de is Comunus nci ant a podi tragai s’àliga de strobu e, capitendi de nci èssiri 

abisòngius foras de s’ordinàriu, s’àliga diferantziada, deretu a s’Ecutzentru in bia Mattei in su Logu Industrali 

de Patiolla, anca traballat sa Sotziedadi “COSIR”, foras de abetai a passai is oberadoris a dda arretirai in s’eca 

de is domu. 

 
S’Ecutzentru (telèfunu 070 7442022) est obertu in custas diis e oràrius: 
 
Martis – Mèrcuris – Giòbia – Cenàbara – Sàbudu a mengianu de is noi oras a sa una (h 9:00-13:00) 
 
Martis - Giòbia a merì de is tres a is cincu (h 15:00-17.00) 
 
 

SU NCI TRAGAI S’ÀLIGA A S’ECUTZENTRU COMUNALI DE SÈTIMU 
 
Is tzitadinus cun bivimentu o aposentamentu in su Comunu de Sètimu ant a podi tragai s’àliga de strobu e, 

sincasu ddui siant abisòngius foras de s’ordinàriu, s’àliga diferantziada, deretu a s’Ecutzentru in Bia Mattei in 

s’àrea PIP (“Pranu po is Apoderamentus Produtivus”) de Sètimu, anca traballat sa Sotziedadi “COSIR”, foras 

de abetai a passai is oberadoris a dda arretirai in s’eca de is domu. 

 
S’Ecutzentru (telèfunu 070 781388) est obertu in custas diis e oràrius: 
 
Lunis – Martis – Mèrcuris – Giòbia – Cenàbara – Sàbudu a mengianu de is noi oras a mesudii (h 9:00-12:00) 
 
Giòbia a merì de is tres a is ses de (h 15:00-18.00) 
 
 

IS LOGUS DE ARREGORTA 
 
A motivu de su spainamentu insoru, Patiolla e Sètimu funt spartzius in duus Logus, innui s’arregorta dda faint 

una dii sì e una dii no. Is Logus funt is chi sighint innoi asuta: 

 
Patiolla 
 
Logu 1: est postu a manu de manca de s’assi: Bia Santa Maria > Bia Roma > Bia Diaz (San Pantaleu); 
 
Logu 2: est postu a manu dereta de s’assi: Bia Santa Maria > Bia Roma > Bia Diaz (Santu Brai); 
 
 



Sètimu 
 
Logu 1: est postu a manu de manca de s’assi: Bia Fratelli Bandiera > Bia IV Novembre > Bia Gramsci > Bia 
Tagliamento (parti de susu conca a Sìnnia); 
 
Logu 2: est postu a manu dereta de s’assi: Bia Fratelli Bandiera > Bia IV Novembre > Bia Gramsci > Bia 
Tagliamento (parti de bàsciu conca a Ceraxus); 
 
 

COMENTI DEPI FAI CHINI EST MERI DE UN’ATIVIDADI PRODUTIVA 
 
Is atividadis produtivas (est a nai: nigòtzius chi bendint su papai e no, bar, stùdius professionalis, butegas de 

artesanus, stùdius de dotori, impresas, agentzias, bancas, ufìtzius) faint àliga chi nant “spetziali”.  

Chi s’àliga assimbillat, a calidadi e cantidadi, a sa chi faint in domu (est a nai a sa chi est sinnalada in is pàginas 

innantis), no dda ant a pigai cunforma a su chi eus giai nau.  

Chi, invècias, no ddi assimbillat, s’arregorta de s’àliga est a càrrigu de chini dda fait (no est fatu òbrigu a su 

Comunu de dda arretirai) e at a tocai a tzerriai a ditas spetzializadas chi dda arretirant a pagamentu. Custu 

càpitat, po ndi bolli nai unas cantu, candu ddui funt arrefudus de petza o pisci in is carnatzerias o pischerias 

(crassificaus comenti a àliga “sanitària” e de NO nci fuliai a s’ùmidu) o arrogalla chi ndi benit de su traballu 

de is fàbricas o de is cantieris. 

Una àtera chistioni funt is imballàgius de cartoni, pràstica e birdi chi s’Unioni at apariciau unu circùitu ideau 

aposta po anca ddus arretirai o a ddus ponni is cassonetus po custa tenta etotu (po su birdi, po nai, acanta 

de is bar e de is ristorantis). Unus cantu oberadoris de sa Dita apaltadora “Co.S.I.R.” ant a passai in is bias 

printzipalis de su Comunu a cumentzai de sa una (h 13:00) a ddus arretirai, in is diis sinnaladas innoi asuta. 

Chi sa dii chi ant a depi passai est una dii de festa, su serbìtziu at a torrai a pigai sa dii infatu. Custa àliga depit 

èssiri pronta a dda arretirai sa dii stabilia, prus trigadiu chi siat sèmpiri perou bàsciu de sa una (h 13:00). Is 

imballàgius, lassaus in sa bia apustis chi is oberadoris funt giai passaus, no ant a èssiri arretiraus e ddus ant a 

depi torrai a ponni aìnturu de s’atividdi sa dii etotu, asinunca ponint una multa. Chi su logu de s’atividadi est 

postu in d-una bia innui is oberadoris passant a ddus arretirai, is imballàgius andant aforas de s’atividadi (o 

su prus a su costau), comenti acrarau prus innantis. Chi su logu de s’atividadi est postu in d-una bia chi no est 

in sa lista, tocat a nci tragai custa àliga in d-una bia innui passant e a dda ponni a sa pròpia manera. 

 

COMUNU DE: ARREGORTA CARTONI ARREGORTA PRÀSTICA 

Barrabi Martis Cenàbara  

Patiolla Lunis e Giòbia Cenàbara 

Donori Martis Cenàbara 

Serdiana Martis Cenàbara 

Solèminis Martis Cenàbara 

Sètimu  Giòbia Cenàbara 

 



Ddui est finas sa possibilidadi de nci tragai is imballàgius deretu a s’Ecutzentru de sa Sotziedadi apaltadora a 

su logu chi nant “Bardella” a Patiolla, e a s’Ecutzentu comunali de Sètimu in is oràrius de obertura sinnalaus. 

Is imballàgius depint èssiri postus in d-una àrea pùbrica (sarvu chi ddui siat àteru acòrdiu cun is oberadoris), 

aici de no strobai a sa genti chi ddui passat, e de fai de mancu chi su bentu ddus fetzat bolai atesu e permiti 

una arregorta discantzosa de parti de is oberadoris. 

Is imballàgius de cartoni depint èssiri obertus e apillaus unu apitzus de s’àteru e, chi si at a podi fai, acapiaus 

apari. 

Is imballàgius de pràstica depint èssiri postus aìnturu de bustas trasluxentis e beni serradas. 

No imperai imballàgius de pràstica po nci ponni imballàgius de cartoni e a su contras. 

Si podit cunsenniai s’àliga aìnturu de cuntenidoris de propiedadi (bidonis, cassonetus, roller), de ponni aforas 

candu passant a dda arretirai e de ddus torrai a ponni aìnturu de s’atividadi candu ddus ant sbudiaus. Chi nci 

serbint, nci funt a pagamentu finas cuntenidoris de màllia de metallu (roller) de cunsenniai a chini ndi fait 

pregunta. Totu is imballàgius chi NO funt arregortus cunforma a su chi est arremonau NO DDUS ANT 

ARRETIRAI e ddus ant a depi torrai a ponni aìnturu de s’atividadi sa dii etotu, asinunca ponint una multa. 

 
ACUSSENTIMENTU A SU SERBÌTZIU 

 
No est fatu òbrigu de nai de eja a su serbìtziu, capitendi perou de nci èssiri s’òbrigu, s’arregorta de is 

inballàgius est totu a càrrigu de chini ddus fait e, bolendi tenni calincunu sgràviu aingìriu de sa tassa de s’àliga, 

at a tocai a ddu acrarai cun d-una documentatzioni pentzada aposta po custa tenta. 

§§§ 

 
 
 


